
Министерство за животна средина lide Ministria e Mjedisit Jetésor 
1: и просторно планирање “6 dhe Planifikimit Hapësinor 

УПРАВА ЗА ЖИВОТНА CPEJJAHA - DREJTORIA PËR MJEDIS JETËSOR 

СЕКТОР ЗА ЖИВОТНА CPEJIMHA - SEKTORI PËR MJEDIS JETËSOR 

25 -05- 2023 

Врз основа на член 87 став 1 од Законот за животна средина (Службен весник на 

Република Македонија бр. 53/2005, 81/2005, 24/2007, 159/2008, 83/2009, 48/2010, 

124/2010, 51/2011, 123/2012, 93/2013, 187/2013, 42/2014, 44/2015, 129/2015, 192/2015, 

39/2016, 99/2018 и Службен весник на Република Северна Македонија бр. 89/2022 и 

171/2022), Министерот за животна средина и просторно планирање донесе 

РЕШЕНИЕ 

1. Соова Решение се дава Согласност на барањето за спроведување на проект - Изградба 

на санитарна депонија за неопасен цврст комунален отпад, Русино во општина 

Гостивар, за потребите на инвеститорот Центар за развој на Полошки плански регион. 

2. Студијата за оцена на влијанијата врз животната средина на проектот - Изградба на 

санитарна депонија за неопасен цврст комунален отпад, Русино во општина Гостивар, 

ги задоволува барањата за заштита на животната средина со примена на мерките за 

спречување и за намалување на штетните влијанија врз животната средина, со 

задолжување до инвеститорот децидно да го имплементира Планот за управување со 

животната средина, социјални аспекти и мониторинг. 

3. Ова Решение влегува во сила со денот на донесувањето, а ќе се објави во рок од пет 

работни дена од денот на донесувањето во најмалку еден дневен весник достапен на 

целата територија на Република Северна Македонија, на интернет страницата, како 

и на огласната табла во Министерството за животна средина и просторно планирање. 

Министерство за животна средина ТИМ Ministria e Mjedisit Jetësor 
и просторно планирање К dhe Planifikimit Hapësinor G 

YIIPABA 3A )KMBOTHA CPEJIMHA - DREJTORIA PER MJEDIS JETESOR 
СЕКТОР ЗА ЖИВОТНА СРЕДИНА - ЅЕКТОКІ РЁК МЈЕРІЅ ЈЕТЁЅОК 

Образложение 

Инвеститорот Центар за развој на Полошки плански регион со седиште на ул. 
Његошева 2, кат 1, Тетово, до Министерството за животна средина и просторно 
планирање достави Студија за оцена на влијанието врз животната средина за проект 
- Изградба на санитарна депонија за неопасен цврст комунален отпад, Русино во 
општина Гостивар, за потребите на инвеститорот Центар за развој на Полошки 
плански регион, изработена од страна на Центар за развој на Полошки плански 
регион, во име на Меѓуопштински одбор за управување со отпад, со одговорно лице 
за изготвување на студијата за оцена на влијание врз животната средина М-р Марјан 
Михајлов дипл. инж. за животна средина - експерт за оцена на влијанието на 

проектите врз животната средина, за потребите на инвеститорот Центар за развој на 

Полошки плански регион. Главната цел на проектот е да придонесе кон подобрување 
на квалитетот и одржливоста на услугите за управување со отпад во Полошкиот 

плански регион и да се намалат негативните влијанија врз животната средина и 

здравјето на населението. Со проектот се предвидува изградба на нова санитарна 

депонија која ќе биде над постојното тело на нестандардната депонија Русино. Таа ќе 

биде лоцирана над горниот дел од постојното депониско тело и ќе биде наменета само 

за цврст комунален отпад. Животниот век на новата депонија е дефиниран да биде 

за околу 10 години со вкупен капацитет за одложување од околу 1 050 000 т. 

Во Студијата анализирани се можните влијанија во фаза на изградба и 

оперативна фаза како: воздух, вода, почва, бучава, вибрации, биодиверзитет, 
климатски промени, предел и визуелни ефекти, социјални елементи на животната 

средина, културно наследство и кумулативни влијанија. Аналогно на анализираните 

можни влијанија врз животната средина, предвидени се мерки за спречување и 

ублажување на негативните влијанија во фаза на проектирање, изградба, оперативна 
фаза, престанок со работа и инциденти во глава 6, изготвен е План за управување со 

животната средина, социјални аспекти и мониторинг во глава 7 од Студијата за оцена 

на влијанието врз животната средина кои според наша оцена се соодветни и 

апликативни. 

Согласно член 91 од Законот за животна средина (Службен весник на Република 

Македонија бр. 53/2005, 81/2005, 24/2007, 159/2008, 83/2009, 48/2010, 124/2010, 51/2011, 

123/2012, 93/2013, 187/2013, 42/2014, 44/2015, 129/2015, 192/2015, 39/2016, 99/2018 и 

Службен весник на Република Северна Македонија бр. 89/2022 и 171/2022) се одржа 

јавна расправа по Студијата за оцена на влијанието врз животната средина за 

проектот - Изградба на санитарна депонија за неопасен цврст комунален отпад, 

Русино во општина Гостивар, на ден 03.03.2022 година (четврток) во салата на Советот 

на Општина Гостивар со почеток во 13:00 часот. 

, Министерство за животна средина пв Ministria e Mjedisit Jetësor 

к и просторно планирање су dhe Planifikimit Hapësinor 

УПРАВА ЗА ЖИВОТНА СРЕДИНА - DREJTORIA PËR MJEDIS JETËSOR 

СЕКТОР ЗА ЖИВОТНА СРЕДИНА - ЅЕКТОКІРЁК МЈЕР!І5 ЈЕТЁЅОК 

Комисијата за изработка на Извештајот за соодветноста на Студијата за оцена на 

влијанијата врз животната средина за проектот - Изградба на санитарна депонија за 

неопасен цврст комунален отпад, Русино во општина Гостивар, формирана од 

Министерот за животна средина и просторно планирање, по спроведената јавна 

расправа, согласно Правилникот за формата, содржината, постапката и начинот за 

изработка на извештајот за соодветноста на Студијата за оцена на влијанието на 

проектот врз животната средина (“Службен весник на Република Македонија" бр. 

33/2006) го изработи Извештајот и го достави до Министерот за животна средина и 

просторно планирање. Комисијата за изработка на Извештајот за соодветноста на 

Студијата за оцена на влијанието врз животната средина за проектот - Изградба на 

санитарна депонија за неопасен цврст комунален отпад, Русино во општина Гостивар 

ги разгледа изворите и видовите на можни деградации и загадувања врз основа на 

што се димензионирани и дефинирани мерките за заштита на основните медиуми на 

животната средина. Проектираните заштитни мерки за спречување и намалување на 

влијанијата врз животната средина се апликативни и ќе ги задоволат основните 

барања. Извештајот за соодветноста на Студијата за оцена на влијанијата врз 

животната средина беше објавен во дневен весник достапен на целата територија на 

Република Северна Македонија и на интернет страницата на Министерството за 

животна средина и просторно планирање. 

Врз основа на горенаведеното го одлучи како во диспозитивот на ова Решение. 

Правна поука: Против ова Решение инвеститорот, засегнатите правни или физички 

лица, како и здруженијата на граѓани формирани за заштита и за унапредување на 

животната средина, можат да поднесат жалба до Државна комисија за одлучување 

во управна постапка и постапка од работен однос во втор степен, во рок од 15 

(петнаесет дена) од денот на последното направено објавување на решението 

согласно член 90 став (1) точка 5 од Законот за животна средина. 

